	Տեխնիկական առաջադրանք կարճաժամկետ խորհրդատվության համար
	[image: image2.png]giz






[image: image1.png]giz





Ծրագիր՝

Գերմանիայի տնտեսական համագործակցության և զարգացման դաշնային նախարարության (BMZ) հանձնարարությամբ և ԳՄՀԸ-ի կողմից իրականացվող՝ «Քաղաքացիների մասնակցությունը տեղական բյուջետավորման գործընթացում» ծրագիր
Ծրագրի համար՝
15.2192.1-010.00
Միջոցառում՝ 
Նախապես ընտրված պիլոտային/փորձնական քաղաքապետարաններում տեղական ինքնակառավարման մարմինների ծառայողների և տեղական լրատվամիջոցների ներկայացուցիչների իրազեկության բարձրացում և կարողությունների բարելավում տեղական բյուջետավորման գործընթացում քաղաքացիների մասնակցության կանոնակարգման դաշտի և գործնական գործիքների վերաբերյալ 
Ժամանակահատված՝ 
01.05.2019-01.11.2019
1. Ընդհանուր տեղեկություններ
Գերմանիայի տնտեսական համագործակցության և զարգացման դաշնային նախարարության (BMZ) հանձնարարությամբ և ԳՄՀԸ-ի կողմից իրականացվող՝ «Քաղաքացիների մասնակցությունը տեղական բյուջետավորման գործընթացում» ծրագրի շրջանակում տեղական հասարակական կազմակերպությունները (քաղաքացիական հասարակության կազմակերպությունները, լրատվամիջոցները) հրավիրվում են մասնակցելու դրամաշնորհի մրցույթինլ։ 
Դրամաշնորհային ծրագրի գործընկերն ընտրվում է մրցութային հիմունքով։ 
Հայաստանի Հանրապետության տեղական/մարզային հասարակական կազմակերպությունները (քաղաքացիական հասարակության կազմակերպությունները, լրատվամիջոցները) իրավունք ունեն մասնակցելու մրցույթին։ 
Կազմակերպությունը կարող է հայտ ներկայացնել թե՛ առանձին, թե՛ այլ կազմակերպությունների հետ՝ որպես կոնսորցիում։ Կոնսորցիումի բոլոր անդամներն ստանում են մեկ դրամաշնորհ։ Կոնսորցիումի տեսքով ներկայացված հայտի դեպքում միջոցառումների ժամանակացույցի նշումների դաշտում (տես ստորև՝ կետ 2.4) պետք է հստակ ներկայացվի կազմակերպությունների միջև գործառույթների բաշխումը։ 
ԳՄՀԸ-ն իրավունք է վերապահում ստուգել հայտում ներկայացված տեղեկությունների հավաստիությունը։ Ոչ հավաստի տեղեկությունների դեպքում հայտը չեղյալ է համարվում։ 
Ընտրության չափանիշներ
1. Ծրագրում արտացոլված հիմնախնդրին համապատասխանությունը՝ 25 միավոր։
2. Ներկայացված ծրագրի համապատասխանությունը դրամաշնորհային ծրագրի նպատակին՝ 25 միավոր։ 
3. Տեղական կառավարման ոլորտում կազմակերպության կողմից որոշակի ծրագրի իրականացման փորձ (կարողություն). (կորոշվի ներկայացված կենսագրականների, փորձի և ծրագրի իրականացման մեթոդաբանության հիման վրա)՝ 25 միավոր։
4. Բյուջեի ծախսարդյունավետությունը՝ 25 միավոր։
2. Նպատակը և խնդիրները 
Առաջադրանքի նպատակը նախապես ընտրված պիլոտային/փորձնական քաղաապետարաններում տեղական ինքնակառավարման մարմինների քաղաքացիական ծառայողների և տեղական լրատվամիջոցների ներկայացուցիչների իրազեկության բարձրացումը և կարողությունների բարելավումն է տեղական բյուջետավորման գործընթացում քաղաքացիների մասնակցության կանոնակարգման դաշտի և գործնական գործիքների վերաբերյալ։ Դա կնպաստի առկա մասնակցային գործընթացների պատշաճ և արդյունավետ իրականացմանը։ 
3. Առաջադրանքներ
Ծրագրի շրջանակում ընտրվել են հետևյալ փորձնական քաղաքապետարանները՝ 1) Գորիսի քաղաքապետարան, 2) Ալավերդու քաղաքապետարան, 3) Սիսիանի քաղաքապետարան, 4) Դիլիջանի քաղաքապետարան, 5) Ջերմուկի քաղաքապետարան, 6) Աբովյանի քաղաքապետարան, 7) Նոյեմբերյանի քաղաքապետարան, 8) Մեղրու քաղաքապետարան, 9) Աշտարակի քաղաքապետարան, 10) Սպիտակի քաղաքապետարան։ 
Հայտատուի կողմից ներկայացված ծրագրային առաջարկը պետք է նախատեսի հետեւյալ միջոցառումները՝ 
· Նախապես ընտրված 10 փորձնական քաղաքապետարաններում իրականացնել տեղական բյուջետավորման գործընթացում քաղաքացիների մասնակցության թեմայով վերապատրաստումներ։ Թիրախ խմբները պետք է լինեն հանրային հարաբերությունների վարչությունների և տեղական լրատվամիջոցների ներկայացուցիչները։ Վերապատրաստումները պետք է վերաբերվեն հետևյալ թեմաներին՝ համայնքային կոմպետենցիաներ, բյուջեի գաղափարը, բյուջետավորման գործընթացներ, տեղական բյուջետավորման գործընթացում քաղաքացիների մասնակցության և այլ առնչվող հարցերի։ Կազմակերպությունը պետք մեկօրյա վերապատրաստման մոդել ներկայացնի, որտեղ կհասցեագրվեն վերոնշյալ թեմաները։
· Պատրաստել թեմայի վերաբերյալ մեդիա պրոդուկտների շրջափուլ. տեղական բյուջետավորման գործընթացում քաղաքացիների մասնակցության կանոնակարգային դաշտը և լավագույն փորձը (մինչև 2019 թվականի վերջը պատրաստել և տեղական լրատվամիջոցներով թողարկել առնվազն հինգ մեդիա պրոդուկտներ (հոդվածներ և (կամ) հեռուստա/ռադիոթողարկումներ))։ Մեդիա պրոդուկտների նպատակը պետք է լինի տեղական բյուջետավորման գործընթացում քաղաքացիների մասնակցության վերաբերյալ իրազեկության բարձրացումը տեղական ինքնակառավարման քաղաքացիական ծառայողների, տեղական լրատվամիջոցների և քաղաքացիների շրջանում։ 
· Աջակցել տեղական լրատվամիջոցների ներկայացուցիչներին հաշվետվությունների ձևով նորությունների պրոդուկտներ պատրաստել՝ բյուջետավորման գործընթացների, ծրագրված միջոցառումների, ինչպես նաև արդեն իրականացված աշխատանքների վերաբերյալ։ 
· Հավաքագրել գործընթացի արդյունքում ստացված լավ օրինակները (օրինակ՝ ի՞նչ նախաձեռնություններ են սկիզբ առել հոդվածների (այլ մեդիա պրոդուկտների) արդյունքում, ինչպե՞ս են առանձին քաղաքապետարաններ արձագանքել այդ նախաձեռնություններին և այլն)։ 
· Մշակել բյուջետային թեմաներով հոդվածների (տեղեկատվական ծանուցումներ) չափանիշներ, որոնք տեղական ինքնակառավարման մարմինների քաղաքացիական ծառայողներին և տեղական լրատվամիջոցներին հնարավորություն կտան արդյունավետորեն հաղորդակցվել քաղաքացիների հետ և հրավիրել նրանց մասնակցելու բյուջեի մշակման և ծրագրման գործընթացներին։ Չափանիշները պետք է անդրադառնան նաև իրենց ակտիվ ներգրավմամբ իրականացված միջոցառումների արդյունքները շահագրգիռ կողմերին տեղեկացնելու ձևին։
· Աջակցել պիլոտային/փորձնական քաղաքապետարաններին քաղաքացիների հետ բյուջետավորման գործընթացների (խնդիրների) շուրջ հաղորդակցության պլանի կամ ծրագրի մշակման հարցում։ Այդ ծրագրերը պետք է նախատեսեն քաղաքացիների հետ հաղորդակցության սկզբունքները, պայմանները, ժամկետները և ձևերը, ինչպես նաև քաղաքապետարանի պարտականությունները։ 
· Ծրագրի նպատակներին զուգընթաց մշակել նաև քաղաքապետարանների գնահատման չափանիշներ, որոնց միջոցով կհատկանշվեն լավագույն կատարողական ունեցողները՝ ուսումնական այցի մասնակցելու նպատակով։ 
· 2019 թվականի հոկտեմբերի վերջին կազմակերպել եզրափակիչ համատեղ հանդիպում, որտեղ կամփոփվեն ծրագրի արդյունքները և կներկայացվեն քաղաքապետարանների՝ տեղական բյուջետավորման գործընթացներին քաղաքացիների ներգրավման հետ կապված հետագա կարիքները։
· Պատրաստել տեղական բյուջետավորման գործընթացներին քաղաքացիների մասնակցության հետ կապված միջոցառումների և ձեռքբերված նպատակների վերաբերյալ ծրագրային ամփոփիչ հաշվետվություն։ Հաշվետվությունը պետք է ներառի քաղաքացիների մասնակցության գործնական գործիքների հետագա կատարելագործմանն ուղղված առաջարկություններ։ 
4. Վերջնարդյունքներ
Առաջադրանքի ընթացքում ակնկալվող վերջնարդյունքներն են՝
1. 10 պիլոտային/փորձնական քաղաքապետարաններում տեղական բյուջետավորման գործընթացում քաղաքացիների մասնակցության թեմայով վերապատրաստումներ։
2. Մեկօրյա վերապատրաստման մոդել, որտեղ կհասցեագրվեն վերոնշյալ թեմաները։
3. 5 մեդիա պրոդուկտների շրջափուլ թեմայի վերաբերյալ (հոդվածներ և (կամ) հեռուստա/ռադիո թողարկումներ)։ 
4. Հաշվետվություններ՝ տեղական լրատվամիջոցների ներկայացուցիչներին բյուջետավորման գործընթացների, ծրագրված միջոցառումների, ինչպես նաև արդեն իրականացված աշխատանքների մասին նորությունների պրոդուկտներ պատրաստելու հարցում ցուցաբերված աջակցության վերաբերյալ։ 
5. Գործընթացի արդյունք հանդիսացող լավ օրինակներ։
6. Բյուջետավորման թեմաներով հոդվածների (տեղեկատվական ծանուցումների) վերաբերյալ մշակված չափանիշներ։
7. Բյուջետավորման գործընթացների (խնդիրների) վերաբերյալ քաղաքացիների հետ հաղորդակցության պլաններ, որոնք մշակվել են քաղաքապետարանների կողմից։ 
8. Քաղաքապետարանների համար նախատեսված գնահատման չափանիշներ՝ լավագույն կատարողական ունեցողին ուսումնական այցի մասնակցելու համար։  
9. Համատեղ եզրափակիչ հանդիպում (2019 թվականի հոկտեմբերի վերջ։) 
10. Տեղական բյուջետավորման գործընթացներին քաղաքացիների մասնակցության հետ կապված միջոցառումների և ձեռքբերված նպատակների վերաբերյալ ծրագրային ամփոփիչ հաշվետվություն։ 
Վերջնարդյունքները ներկայացվում են հայերեն և էլեկտրոնային տեսքով, համաձայն աշխատանքի ժամանակացույցի՝ ԳՄՀԸ խորհրդատու Սուսան Բագրատունուն։ 
5. Ժամանակացույց, աշխատանքի ծավալը և հաշվետվությունների ներկայացում
Ծրագրի տեւողությունը չպետք է գերազանցի 6 ամիսը։ 
Ընտրված ծրագիրը կֆինանսավորվի աստիճանաբար։ Հերթական տրանշի (տրանշների) հատկացումը կախված կլինի (կլինեն) ներկայացված ֆինանսական հաշիվներից և մոնիտորինգի արդյունքներից։ 
ԳՄՀԸ-ն իրավունք է վերապահում չդիտարկել ընդհանուր արժեքով 10,000,000.00 ՀՀ դրամը գերազանցող առաջարկները։
6. Հայտադիմումները ներկայացվում են հայերեն և պարունակում հետևյալ տեղեկությունները. 
1. Տիտղոսաթերթ 
Կազմակերպության անվանումը և գրանցման համարը, իրավաբանական հասցեն, հեռախոսահամարը, էլեկտրոնային փոստի հասցեն, կազմակերպության տնօրենի անունը, ծրագրի ընդհանուր բյուջեն (առանց ԱԱՀ-ի), տնօրենի ստորագրությունը և կնիքը։ 
2 Ծրագրի նկարագիր  
2.1 Ծրագրի անվանումը և իրականացման ժամանակահատվածը (ամիս/տարեթիվ - ամիս/տարեթիվ) 
2.2 Ծրագրի նպատակահարմարության հիմնավորում
Հայտատու կազմակերպությունը պետք է հիմնավորի խնդրի նպատակահարմարությունը և կարևորությունը։ 
Թիրախ խմբի բացահայտում և իրականացման վայրը։ 
2.3 Ծրագրի նպատակը 
Ծրագրի նպատակների հատկանշում և համառոտ նկարագրություն։
Նախանշված նպատակներին հասնելու համար հայտատուի կողմից սահմանված առաջադրանքը (առաջադրանքները)։ 
2.4 Ծրագրով նախատեսված միջոցառումներ և իրականացման ժամանակացույց

2.5 Ծրագրում ներառված անձինք և նրանց գործառույթները 
Նշել այն անձանց և նրանց գործառույթները, որոնք կմասնակցեն ծրագրի իրականացմանը և, համապատասխանաբար, կնշվեն նաև ծրագրի բյուջեում։ Հայտադիմումին կցել նշված անձանց կենսագրականները։ 
2.6 Բյուջեն (ՀՀ դրամով՝ առանց ԱԱՀ-ի) (Խնդրում ենք բյուջեն հանձնել առանձին փակ ծրարով որպես ֆինանսական առաջարկ)

Բյուջեն չպետք է ներառի ծրագրով նախատեսված միջոցառումներին չառնչվող այլ ծախսեր։ Բյուջեից որևէ գումար չպետք է օգտագործվի կազմակերպության ընթացիկ ծախսերի կամ որևէ այլ պարտքի մարման նպատակով։ 
2.7 Հավելված 
Ծրագրի իրականացմանը ներգրավված անձանց կենսագրականները պետք է ներկայացվել հայտադիմումին կից։ 
Հայտադիմումին կարող են կցվել հայտատուի կողմից նպատապահարմար համարվող ցանկացած այլ տեղեկություններ։ 
� Վերոնշյալ կատեգորիաները ներառված են որպես օրինակ։ Օգտագործել այդ կատեգորիաները և, անհրաժեշտության դեպքում, ավելացնել դաշտեր նոր կատեգորիաների համար։ 

